
Exc.m1 P. D. IOANNIS I. H. MENA PORTA
Archiepiscopi St. Assumptionis (Asuncién)

Asuncién, 15 augusti 1959

Littera Prot. N. 1 C/59-159, Pontificiae Commissionis Anteprae-
paratoriae pro Concilio Oecumenico accepta diei 18 iunii 1959, convo-
catis Parochis principalioribus, Vicariis Foraneis, Rectore Seminarii
Metropolitani, Directore Operis Vocationis Ecclesiasticae, Vice-Adsistente
Nationale Actionis Catholicae, Superioribus Religiosis, Secretario Curiae,
Officiali Curiae et Auxiliari meo, iisque auditis, animo reverente pro-
pono studio futuri Concilii Oecumenici:

1. Theologia Oecumenismi: quod vinculum reale existit inter Ec-
clesiam et ecclesias separatas; quae habitudo, quae politica pastoralis
uniformis consilianda.

2. Theologia Ecclesiarum Particularium: lineamenta theologica Dioe-
cesis et Parochiae.

3. Missio laicorum in mundo et in Ecclesia.

4. Theologia Pastoralis.

5. Theologia Missionis.

6. Aspectus pastoralis Magisterii: praecipua instrumenta transmis-
sionis Verbi Dei: Praedicatio, Catechesis.

7. Qualificatio theologica ideologiarum hodiernarum.

8. Usus habitus talaris; utrum conveniens sit an non, ratione pa-
storali.

9. Distributio tam Cleri quam bonorum temporalium ecclesiastico-
rum in orbe terrarum. Sunt enim Dioeceses qui abundant Clero bo-
nisque temporalibus dum alibi non desunt Dioeceses egentes.

10. Optanda est maior utilizatio mediorum technicorum propaga-
tionis Christianismi. Hine, proponitur studium rationis otganizativae et
oeconomicae.

11, Desideratur maior utilitas pastoralis sacerdotum qui professores
sunt Collegiorum. Multi populi multique christifideles carent pastoribus
dum in Collegiis docent Apostoli etiam materias quas laici docere pos-
sunt.

12. Desideranda est restitutio Diaconatus fere sicut in antiquitate,
i. e. pro iis qui ad Presbyteratum non petventuri sunt.

13. Exéptanda est maior unitas actionis inter Clerum saecularem
atque regularem in setvitio animarum sub Episcopi directione.

14. Spectatis natura ac finalitate sacramenti Confirmationis, desi-
derandum est statuatur receptio ipsius non ante pubertatem. Mos e con-
tra passim pervadit confirmandi tenerissima in aetate.

15. Exoptatur usus linguae vulgaris, intelligibilis, in liturgia saltem
in iis partibus magis pastoralibus, in iis, nempe, partibus in quibus se
refert populo vel subiecto administrationis. In primaeva Ecclesiae litur-
gia verbis intelligibilibus utebatur.

Quae cum ita sint, censeo respondere voluntati Santae Sedis cui
toto ex corde subiectus sum. Adprecor Deum pro futuro Concilio Oecu-
menico et Eminentiae tuae desidero omnia fausta, interim laetantissime
specto Concilium totius Ecclesiae Dei.

¥3 IoanneEs 1. H. MENA PorTa
Archiepiscopus St. Assumptionis

2
Ex.m1 P. D. AEMILII SOSA GAONA

Episcopi Ss.mae Conceptionis in Paraguay (Conceptién en Paraguay)

2 augusti 1959
Eminentissime Domine,

Commissio Antepraeparatoria, cui Tua Eminentia praeest (Prot. 1
C/59-393), opiniones, sententias et vota Exc.morum Episcoporum co-
gnoscere desiderat, et libenter sincereque opiniones meas ostendam: lin-
gua vernacula in administratione sacramentorum, frequentius quantum
fieri potest, utatur; adaptatio seu conformatio, hisce temporibus, Codi-
cis Turis Canonici consideranda est; forsan necessaria est habiti eccle-
siastici reformatio; et oves errantes ad unum ovile adduci, necesse est.

Sensus animi profiteor Eminentiae Tuae, et quaeque fausta Domi-
no adprecor

B Aemirius Sosa GAona
Episcopus Ss.mae Conceptionis in Paraguay




EPISCOPUS S. IOANNIS BAPTISTAE A MISSIONIBUS 479

3
Exc.mi P. D. RAIMUNDI BOGARIN ARGANA

Episcopi S. Toannis Baptistae a Missionibus
(San Juan de las Misiones)

San Juan Bautista, 31 augusti 1959
Eminentissime Domine,

Cum litteras acceperim Communicationis N. 1 C/59-1190 per quas
Eminentia Vestra a me petere suggestiones voluerat pro praeparatione
futuri Concilii Oecumenici, quod tam auspicato a Summo Pontifice Ioan-
ne XXIII, feliciter regnante, annuntiatum est, eas nunc manibus ve-
stris humiliter praebere mihi pergratum est.

Eminentiae Vestrae Rev.mae me profiteor addictissimum in Christo

FR RATMUNDUS BOGARIN ARGARA
Episcopus S.ti loannis Baptistae a Missionibus

Unum ex opetibus quae Concilium, mea modesta opinione, aggredi
poterit, esset petficere maiori cum claritate consequentias asceticas doc-
trinae Mystici Corporis Christi in vita Ecclesiae; etenim:

A) In Ecclesia Universali

1. Problemata quae exstant ob deficientem coordinationem inter
Clericorum Dioecesanorum et Regularium vires.

2. Multiplices normae non semper rite compositac a Sacris Con-
gregationibus Romanis necnon ab Operibus Pontificiis editae.

3. Normae ac suggestiones originem trahentes e societatibus interna-
tionalibus catholicis a Sancta Sede approbatis et benedictis quarum
et continuo crescit numerus et nonnullarum proposita aliquoties super-
posita inveniuntut.

4. Concordes relationes quas Sancta Sedes conservare tenetur per
eius Nuntiaturas erga Moderatores Nationum, praesertim quum iidem
sint totalitarii, dictatoriales vel tyrannici, vete torporem non raro indu-
cunt, licet non ad doctrinam certe ad praxim, rectioni quam Episcopi
exercere debent in sua Dioecesi. Talia rerum adiuncta, quae infauste non
raro eveniunt, apud fideles gravia scandala et detrimenta in his parti-
bus attulerunt verae utilitati Ecclesiae.

Dedecus atque etiam odium populi adversus legitimos pastores con-

citata ob habitum permanentem cautionis seu « prudentiac » quem ab
eis Nuntii, existimantes se hac in re veluti quaestores esse iure exclu-
dendi praeditds, postulant sub titulo propugnandi harmoniam rela-
tionum inter Ecclesiam et potestatem civilem, quae pro viribus ser-
vanda censetur sub speciosa ratione obtinendi pro subsidio Ecclesiae
quaedam benefica dona.

B) In Ecclesia Dioecesana

1. Problemata quae rectioni Dioecesis secumfert interpretatio er-
rore imbuta atque iam diu accepta apud Religiosos et Religiosas de
eorum iure exemptionis.

2. His in Dioecesibus quae magnopere carent Clericis, curam ani-
marum plurium paroeciarum Episcopus committere tenetur Religiosis
qui officia paroecialia in ordine Pastoralis Dioecesanae nequeunt plene
exsequere ob eorum idiosyncrasiam, videlicet: ) vi institutionis reli-
giosae spiritu afflatae peculiari uniuscuiusque propriae Congregationis
vel Ordinis flecti saepe videntur ut defigant talem spiritum in mente
populi christiani; ) fideles sibi commissos frequenter habent subditos
potius, per eos, attinentium suorum Superiotum Religiosorum; ¢) neque
institutionem adepti sunt ad curam directam animarum neque vero ad
agnoscendum Episcopum tanquam immediatum superiorem in hoc of-
ficio canonico, quod iis plerumque confertur ad tempus; ) brevitas
denique temporis quo eis praeesse paroeciis compedit (can. 454, § 5),
praesertim si spititu apostolico afflati vacare conantur animabus iuxta
Pastoralem Dioecesanam pro viribus amplexam.

3. Atomizatio qua vires Dioecesis patiuntur propter defectum maio-
tis compactionis et vitium paroecialium in vita dioecesana et virium
dioecesanarum in vita Fcclesiae Universalis. Itemque ob defectum con-
gruentis ordinationis actionum quas praeseferunt institutiones ac socie-
tates catholicae quae sunt de ordine dioecesano.

4. Structura consueta compositionis Curiarum impar nunc videtur
postulatibus Pastoralis hodiernae,

5. Pauca oneris apostolici quae realiter laicis consociatis imponun-
tur in pluribus Ecclesiis Dioecesanis. (Doctrina Mystici Corporis, Mis-
sio quae vi huius doctrinae Laicatui competit, - possibilitas missionis ca-
nonicae, sunt iam in thesi generatim acceptae sed nondum exsecutioni
plene traditae. Adhuc timores ac praeiudicia superanda supersunt, Ec-

clesia in his regionibus etiam nunc laborat quodam valido clerica-
lismo).

Vi
tione
dam v
interc]
recto
Carita
ut aiv
patoe
butus
leta e
nem e

M
vilegit

A:
quam
tantut

M
IX m
adiun
prode
gativa
pto fi
in re

I
rumg
cessal
diose
sunt 1

I
lium,
apud
ut m
sacer
omni
neces

I
turas
cathc



EPISCOPUS S. TIOANNIS BAPTISTAE A MISSIONIBUS 481

C) In Ecclesia paroeciali

Vita religiosa adhucl est plane individualis. Societates etiam tradi-
tione imbutae retinent huiusmodi characterem. Conamina ad assequen-
dam vitam verae Communitatis christianae etiamsi magnifica certe nonnisi
interclusa reperiuntur. Substant huic generi vitae et praedicatio non
recto sensu prolata, et neglectio in praxi praecipui mandatorum Dei:
Caritatis, et magna multiplicatio piorum exetcitiorum, « devociones »
ut aiunt, fere omnia volentes mundum salvum facere, quae patrocinio
paroeciarum utuntur, et tandem cultus qui illegitime olim Sanctis tri-
butus fuerat et cuius sequela nostris quoque temporibus nondum de-
leta est. Itaque haec omnia facta difficillime faciunt reditum ad religio-
nem erga Patrem Caelestem per Iesum Christum.

Missa paroecialis in diebus festorum non recuperavit locum suum pri-
vilegii ac multo minus conscia receptio sacramentorum.

Affectus religiosus satis nutritur actibus mere externis et nonnum-
quam superstitiosis vel etiam feticistis sub paroeciarum tolerantia vi
tantum diuturnae exercitationis accepta.

Moralis christiana in praxi circumscripta est ad arctos limites VI et
IX mandatorum, quae nec quidem plane servantur. In talibus rerum
adiunctis, paroeciae enervatae spititu evangelico vitaque christiana, nihil
prodesse valet inanis cumulus normarum ac praescriptionum crebro ne-
gativarum a variis auctoritatibus ecclesiasticis editarum cum praesum-
pto fine ad illam disciplinae subiicendam, et quibus non semel tribuitur
in re aequale vel maius nomentum quam eidem praecepto caritatis.

Inops vita oeconomica paroeciarum et parocorum, facile illis ple-
rumque et cogit ostiatim mendicare quoniam vix sumptibus cultui ne-
cessariis providere queunt, et adimit ab eis potestatem subveniendi stu-
diose atque efficaciter paupetibus; parocos vicissim, cuius modus vivendi
sunt taxationes arancellariae, constituit veluti « professionales » religionis.

Ingens ignorantia religiosa invadens omnes classes sociales fide-
lium, quibus formulae dogmaticae catechismi consueti quas fortasse
apud catechistas in infantia edidicerunt, problema obicit quod, rebus
ut nunc stantibus, caret solutione, maxime ob paucissimum numerum
sacerdotum, qui et consulere insuper tenentur multiplicibus oneribus
omnis generis quae Ecclesia curare debet ad novas atque progredientes
necessitates mundi hodierni.

Lamentabilis absentia apud fideles sollicitudinis legendi Sacras Scrip-
turas — mos infauste obsoletus proximis his saeculis — secumfert
catholicorum in his regionibus quamdam inanitatem ac frigiditatem quas

31 (Il g)

diversae sectae protestanticae replere obtinent illis tantummodo appo-
sitis huiusmodi fontibus revelationis.

Ex hdc brevi recensione factorum deprehenditur, ad meum summis-
sum sensum, quod Concilium quaerere debet ut:

A) In ordine doctrinae

1. Arctius petficiatur dogma Ecclesiae Catholicae eiusque supre-
mae consequentiae asceticae attingentes et Ecclesiam Universalem, et
Ecclesiam Dioecesanam, et, si fieri potest, Ecclesiam paroecialem.

2. Arctius perficiantur et theologia Pastoralis et theologia Missio-
nis, ea etiam quae est laicorum.

3. Dictentur normae et directiones ad congruentem recompagina-
tionem Pastoralis magisterii ope iam praedicationis iam catechesis ex-
secutt,

B) In ordine iuridico

1. Quaeratur modus ad conficiendam novam structuram Sacrarum
Congregationum Romanarum et Officiorum, ita ut eorum proposita ac
facultates clare atque distincte discriminentur pro tot tantisque sollici-
tudinibus quae hodie opprimunt Ecclesiam. Item de iis quae ad Nuntia-
turas spectant.

2. Totalis nova compages Codicis Iuris Canonici, ita ut et simplex,
ad summum quod fieri potest, et perlucidus redatur. Desideratum quod
ceterum perfecte assequi poterit esset;

4) Ut adimpleantur in Codice ea quae desunt et supprimantur ex eo
quae nimia et supervacanea pro Ecclesia censentur,

b) Congruentiori modo ordinentur actiones apostolicae Ordinum et
Congregationum Religiosarum, tam virorum quam mulierum, cum actio-
nibus Clericorum qui in exsequendis oneribus pastoralibus operantur sub
mandato Sanctae Sedis et Ordinariorum loci,

¢) Curetur etiam totis viribus ne Ecclesia incidat in morbum quo
infauste patiuntur nationes hodiernae: burocraciam, quae scripta ina-
niter evolvens onere premit atque etiam subvertit pretiosas vires vitales.

d) Privilegia quibus nunc potiuntur Congregationes Religiosae Mis-
sionariae, Societates et Piae Uniones, et quae deservire queunt Pa-
storali agiliori, sint de iure communi pro utroque Clero ferenti onera
pastoralia, saltem in locis difficillibus.

e) Reformetur structura Curiarum Dioecesanarum ita ut polleant
organizatione consentanea cum necessitatibus praesentibus FEcclesiae et
Pastoralis actuosioris atque efficacioris. Item pro hac restructuratione in-

troducantur in regimine paroeciatum mutationes quae necessariae Vi-
dentur. “

f) Paucis absolvahtur praerequisita ad matrimonia contrahenda, sal-
tem eotrum quae inter personas satis notas paroeciae celebranda sint. In
his latissimis regionibus, orbis sacerdotibus, necessaria esset potius ap-
plicatio quasi ordinaria can. 1098. Canon hic qui, in praxi, a fidelibus
ignotus, in his locis hucusque non applicatur. Si fideles erudirentur hac
forma contrahendi matrimonium, ceterum a iure praevisa, eius simplicitas
maxime contraponeretur cumulo requisitorum nunc vigentium pro ce-
lebratione secundum formam consuetam.

Nonne solutio iuridica accommodata ad validitatem matrimoniorum
civilium contractorum intet catholicos inscios ac negligentes suorum of-
ficiorum, inveniti non potest? Haec mattimonia multis in casibus con-
stituunt inconsciam exsecutionem canonis 1098 sub potestate legis ci-
vilis.

C) In ordine liturgico

1. Possibilis fiat maior participatio conscia totius Mystici Corporis
in diversis actibus cultus liturgici Ecclesiae. Quodcirca, liceat iure com-
muni usus linguae vernaculae in talibus actibus, necnon in administra-
tione quorumdam Sacramentorum, saltem ad partes eorum pastorales
magis spectantes.

2) Abbrevientur Missae solemnes, praecipue pontificales, ad ea quae
rubticas spectant et quorum nonnulla dissona hodie videntur idiosyn-
crasiae populorum. Forsitan opportunum iam sit ut in Missa introdu-
cantur eae congruae emendationes quas studiosi Liturgiae suadent.

3. Brevior reddatur ritus baptismi tam parvulorum quam adultorum.
In his regionibus nationum catholicarum ubi populus, multiplicibus de
causis, cecidit sub imperio ignorantiae talis ut ne veritates quidem de
necessitate medii agnoscat, et ubi de puero dici non potest quod catho-
licae eius educationi cautum sit (can. 750, § 2): an liceat adhuc tuta
conscientia ad normam canonis 770 baptizare pueros, quorum et paren-
tes et propinqui ac patrini possibiles laborant praedicta ignorantia?

4. Sacramentum Confirmationis solemniter conferatur in aetate pu-
bertatis et post convenientem ad hoc instructionem religiosam, distinc-
tam ab illa quae pro prima communione impertiri solet.

5, Utatur summa simplicitate quam suggerunt scholae liturgicae
nostris temporibus ut statuantur novae normae de rebus liturgicis et
coarctentur ad essentialia paramenta, utensilia et cetera quae in tem-
plis pro cultu adhibentur. Rebus ut nunc stantibus, ad extruendum
templum paroeciale vel oratorium publicum, inseparabile Communitati

ad cultum, necessarii sunt ingentes sumptus pecuniae qui non semper
praesto sunt manibus paroeciae. Ex quo accidit ut pro unoquoque tem-
plorum vel bratoriorum catholicorum, quaedam sectae protestanticae,
pauciores adeptos habentes, bina vel terna loca erigere valeant cultui
suorum destinata,

6. Simplificatio et revisio Officii Divini studio subiiciantur saltem
pro uso Cleti oneribus pastoralibus gravati, et onus conscientiae, si reti-
nendum est, imponatur non ratione recitationis integrae Officii diei,
sed ratione definiti temporis recitationi destinati, facultate tradita sacer-
doti eodem tempore aut integrum Officium recitandi aut partem tan-
tum eiusdem prosecutam quadam constantiori meditatione. Demum,
si hic liceret, suggetere quidem auderem ut 150 psalmi sint ita ordinati
ut 28 diebus absolvatur eorum recitatio. Nonne iam opportunum esset
ut calendarium actuale, saltem pro uso liturgico, illo alio substituatur
quod excogitatum est ad stabilienda festa mobilia?

7. In Sacramento Ordinis Sacri, praeter sacerdotium, diaconatus
conferatur iis qui nolunt accipere sacerdotium, quique fungantur offi-
ciis ad quae talis ordo fuerat institutus a Collegio Apostolico et ceteris
quae Ecclesia eisdem vellet committere,

Item de ordinibus minoribus.

8. Usus habitus talaris (sotana) vere reservetur exclusive iis qui
adepti sunt conditionem clericorum per acceptionem tonsurae. Haec
conditio clerici tantummodo conferatur iis qui intendunt ad sacerdotium
vel diaconatum pervenire. Praeterea, usus habitus talaris a clericis (ton-
suratis, diaconis, sacerdotibus) resetrvetur ad actus stricte ministeriales.

9. Perspiciatur modus simplificandi ut summum quod fas est, in-
dumenta praelaticia et episcopalia, et statuantur hac in te normae quae
auferant omnem speciem sumptuositatis.

10. Forma propitietur restaurandi in Ecclesia Universali conceptum
praecepti decimae qua sumptus solvatur in ordine oeconomico pro multi-
plicibus operibus et substituatur taxa arancellaria ecclesiastica quae innu-
mera damma ac detrimenta attulit Communitati christianae, praeter eius
insufficientiam experientia cognitam ad cultus et Cleri huiusque paecipue
opera sustentanda.

8 RaimuNDUs BoGARIN ARGARA
Episcopus S. Ioannis Baptistae a Missionibus

}

Exc.m1 P D. AUGUSTINI RODRIGUEZ
Episcopi Villaricensis (Villarica) -

Villarrica, 25 augusti 1959
Ewminentissime Praeses,

Laetus sum Litteris respondendi Eminentiae V. Rev.mae respectu
Concilii Oecumenici a Sanctissimo Nostro Ioanni indicti

Certissime augustus conventus cum Capite nostro Papa nonnisi ubet-
rimos fructus Sanctae Ecclesiae importabit.

Eminentissime Praeses: Humiliter sequentes suggestiones mihi ve-
niunt proponendae:

1. Studiorum cursum Seminaristarum abbreviare in ordine ad sacrum
presbyteratum, vel alia excogitare media ut, aliqui ex selectis viris ad
servitia ministerialia assumantur, causa penuriae sacetdotum et multi-
plicitatis laborum sacerdotalium.

2. Pro similibus causis, opottet simplificare et abbreviare officium
divinum.

3. Augere opottet facultates otdinarias Ordinariorum.

Eminentiae Vestrae
addictissimus in Domino

R AucusTus RODRIGUEZ
Episcopus Villaricensis

5
Rev.mr P. D. TOANNIS WIESEN

Praelati nullius SS. Incarnationis et Paranensis Superioris
(Encarnacién y Alto Parand)

E Civitate Encarnacién, 22 augusti 1959
Eminentissime Domine,

Grato animo recepi litteras quibus Eminentia Vestra me cettiorem
fecit de institutione Commissionis Antepraeparatotiae pto futuro Con-
cilio Oecumenico. Cum aliquibus sacerdotibus dignis deliberavi et se-
quentia nobis consideratione digna esse videntur: .

1. Propter defectum sacerdotum, proptet extensionem paroeciarum
et etiam propter paupertatem attentio spiritualis fidelium magna ex parte
mirima est,

Putant sacerdotes utilem esse renovationem status diaconatus si-
mili modo sicut in Ecclesia primitiva. Tales diaconi possent ex parte
supplere sacerdotem, e. g. possent instruere fideles, baptizare infan-
tulos, assistere matrimoniis (numerus infantium illegitimorum superat
numerum eorum qui in christiano matrimonio nati sunt).

2. Multi catholici vivunt dispersi in silvis et campis et raro per
annum habent occasionem assistendi sacrificio Missae. Optandum est
ut Ordinarius loci habeat ampliores facultates permittendi iterationem
Missae diebus etiam hebdomadis in bonum spirituale fidelium.

Eminentiae Vestrae humilis et addictissimus servus

JoannEs WIESEN
Praelatus Nullius Ss. Incarnationis
et Paranensis Superioris

6

Exc.m1 P. D. TULIT LASCHI GONZALES
Episcopi tit. Abydeni, Auxiliaris Ss.mae Conceptionis in Paraguay

31 julii 1959
Emz'nentz’sz'me Domine,

Gratissimum mihi est Eminentiae Tuae Reverendissimae nuntiare
benignissimam Tuam Epistulam (Prot. N. 1 C/59-2109) ex ista alma
Civitate Vaticana die 18 iunii curtentis anni missam magno cum gaudio
atque grato animo accepisse, sed tantummodo hac die 31 iulii,
festivitate Sancti Ignatii de Loyola.

Augusto desiderio Sanctissimi Patris Nostri Papae Ioannis XXIII,
quem Deus multis annis amori et venerationi nostrae servet, libentis-
sime obsequenterque obtemperans, mihi visum est has observationes
facere ut forte quandam utilitatem possint afferre pro proximi Concilii
Oecumenici argumentis apparandis:

1. Sanctus Pius X feliciter letali errori modernistico mortem dedit;
petsonaliter tamen teneo hodie apud Clerum, in quantum mihi comperire
fas est, sub specioso pretextu pastoralis officii evolutlonls practlce mo-
dernisticam quamdam conceptionem reviviscere.

"Exinde, illa nimia libertas in dicendo et agendo; ille despectus erga
venetabiles Christifidelium ac Cleri salutarium traditionum necnon chri-
stianae urbanitatis normas; illa praesulibus oboedientide ac obsequentiae

debitarum relaxatio, non tantum ex parte sacerdotum sed, quod valde
mirum est, ex ipso seminaristarum coetu, infauste oriuntur.

2. Culpabilis oblitteratio ac negligentia vitae atque disciplinae li-
turgicae.

3. Notabilis et valde lamentabilis absentia caritatis in mutuis tela-
tionibus clericorum necnon inter Episcopum et Clerum, praesertim
vero inter Clerum et Episcopum, et consequenter, insidiosus et ma-
leficus ille invidiae ac hypocrisis virus, qui quocumque reptet omnia
corrumpit. Nulla fidei defectio fortunate deploranda est sed multum
caritatis dulce imperium desideratur.

4. Potestas atque dignitas Episcopalis in his novissimis temporibus
ex lamentabili decisione laborat apud nos.

Maioris disciplinae in clero ac populo necnon exercitii magis pa-
ternalis simul ac solliciti potestatis Episcopalis egemus.

Mihi videtur necessarium esse paternitatis episcopalis in utroque
clero ac in christiano grege notionem adhuc magis ac magis elucescere
ad bonum communitatis ut ita possibile fiat « efformatio mundi novi
seu melioris » ad P. Lombardi mentem. Sub hoc respectu, quoddam
clericorum interdioecesanum coetum constitutum est, vulgo « equipo »,
quod auctoritatem episcopalem aliquatenus minuere proclive est.

5. Ttem oportet maiorem adhaesionem ad Sacram Petri Cathedram
fovere ut Summi Pontificatus ac ut Episcopalem dignitatem melius agno-
scamus et enixe propugnemus.

6. Tuventus generatim religionis exetcitio penitus orbata in pravos
mores prolabitur ac prorsus a mystica christiana iacet destituta.

Praecipuae huius flagelli causae « laicismus scholaris », ut aiunt,
cum sua logica sequela, vita laica, necnon Actionis Catholicae deficiens
constitutio sunt,

7. Addatur quod etiam regalismi reliquiae aliquantulum apud nos
supetvivunt, quae non paucas sacro ministerio difficultates creant.

8. Postremo, formatio ascetica seminaristarum hodie generatim cleri
dioccesani curae concredita, praesertim Humanitatum alumnorum, mul-
tum magis solidior esse debet.

Interim, iterum atque iterum Eminentiae Tuae Reverendissimae
enixas gratias pro tanta humanitate reddens ac Sacram Purpuram Ro-
manam peramanter deosculans, Eminentiae Tuae Reverendissimae ad-
dictissimum servum in Chtisto Domino me profiteor

